
Abstrakt:

Né kété artikull trajtohen marrédhéniet tregtare me Venecien népérmjet portit
té Durrésit né vitet 1707-1714 qé arrijné deri né prag té luftés sé Moresé
(1714-1718), periudhé né té cilén tregtia u ndérpre pér t’'u rihapur né vitin
1719 pas pages sé arritur me Traktatin e Pasarovicit (Pozharevacit). Pati njé
séré faktorésh gé ndikuan negativisht mbi tregtiné né kété periudhé, si:
konkurrenca me konsullatat franceze dhe holandeze, e cila u reflektua edhe né
konkurrencén ndérmjet anijeve, kalimi i mallrave drejt destinacioneve té tjera,
si Ankona dhe Raguza, largimi i tregtaréve, lajmi pér nisjen e luftés sé Moresé
né vitin 1709, ligji i ndalimit té tregtisé sé drithérave pér venecianét dhe anijet
ulginake e perashtine né vitet 1709 dhe 1714, sasia e pakté e mallrave,
reduktimi i ngarkesave té anijeve, zhvillimi i lundrimit vendés ulginak dhe
durrsak. Pér ta gjalléruar tregting, Venecia ndérmori dy reforma doganore pér
portet shqiptare né vitet 1705 dhe 1710. Né vitet né vijim, konsullit venecian iu
desh t’i bénte ballé shmangies sé mallrave me destinacion Venecien, numrit né
rritje té anijeve té huaja si edhe uljes sé ¢mimeve té mallrave té importit dhe
taksave doganore nga ana e vendeve té tjera.

Fjalé kyce:
Tregtia, Durrési, Venecia, 1707-17014, konsullata veneciane e Durrésit.

Duke u bazuar né raportet konsullore té konsullatés sé Venecies né
Durrés dhe statistikat tregtare té doganave veneciane té tri mallrave
kryesore té eksportit, artikulli ka si géllim té bé&jé njé panoramé té
shkémbimeve tregtare nga porti i Durrésit me Venecien né vitet 1707-
1714. Kjo periudhé pérkon me periudhén qgé i paraprin Luftés Veneto-
Turke té Moresé (1714-1718). Shqipéria gjendej né kufijté juglindoré me

Republikén e Venecies né njé zoné gé, megjithése nuk zotérohej nga
venecianét, ishte nén ndikimin ekonomik dhe tregtar té Venecies.!

Periudha e begaté e pesé viteve té para té shek. XVIII pati njé
ndikim pozitiv mbi tregtiné. Reforma doganore ose dalja e tarifave té reja
doganore mé té uléta pér mallrat dhe giraté e anijeve (navllimit) pér
portet shqgiptare né vitin 1705, i dha njé shtytje té re marrédhénieve
tregtare gé kishin mbetur né vend. Efekti i saj u ndie mé tepér né vitet
1707-1708. Megjithaté, tregtia nuk arriti nivelin e méparshém.? Venecia,
e cila deri né até moment kishte pasur véllimin mé té madh té tregtisé né
Durrés, ishte né konkurrencé me konsullatat e huaja, qé donin ta
zgjeronin tregtiné né portin e Durrésit.® Pérballé fugive tregtare atlantike
gé zotéronin tregtiné ndérkombétare, Venecies i duhej tashmé té ruante
pozitat né Adriatik, gé e konsideronte si detin e saj.* Gjithashtu, pikérisht
né kété periudhé nisi zhvillimi i lundrimit vendés gé vérehet né shtimin e
numrit té anijeve durrsake dhe ulginake.

Pietro Roza (Pietro Rosa) u zgjodh konsull venecian i Durrésit nga
mesi i vitit 1705, kur tregtia veneciane e ndiente nevojén qé té
rigjallérohej. Pérvec problemeve té cilat lidheshin me tregtiné si hegja e
taksimit té tregtisé veneciane nga konsullatat franko-holandeze, qé
ndérhynin né sistemin e taksave doganore veneciane, atij iu desh té
largohej pérkohésisht né vitin 1709 pér shkak té situatés sé rénduar nga
konflikti detar ndérmjet njé anijeje perashtine dhe njé anijeje korsare
tripoline né Durrés, né njé kohé kur Perandoria Osmane po pérgatitej pér
rimarrjen e Moresé gé ishte né duart e venecianéve.®

! Vera Costantini, “Commerci e economie nell’Adriatico d’etd moderna”, né Balcani
occidentali, Adriatico e Venezia fra XIIl e XVIII secolo / Der westliche Balkan, der
Adriaraum und Venedig (13-18. Jahrhundert). Schriften der Balkan Komission, 50,
ed. Oliver Jens Schmitt, Gherardo Ortalli (Venezia: Istituto Veneto di Scienze, Lettere
ed Arti / Wien: Osterreichische Akademie der Wissenschaften Philosophisch-
historische Klasse, 2009), 363.

2 Rossana D’Alberton Vitale, “La scala di Durazzo negli anni del console Rosa (1705-
1733)”, né Studi veneziani, vol. XXXIV (Pisa, Roma: Istituti editoriali e poligrafici
internazionali, 1997), 239.

3 Zija Shkodra, “Hyrje”, né Dokumente mbi Shqipériné né shekullin XVIII: Letra té
konsujve venedikas té Durrésit (1696-1707), pérktheu dhe pérgatiti pér botim Zija
Shkodra (Tirané: Akademia e Shkencave, 1975), 8; Costantini, “Commerci e
economie”, 372.

4 Giovanni Costantini, “Commercio e Marina”, né Storia di Venezia, I’Ultima fase della
Serenisima, ed. Paolo del Negro e Paolo Preto, vol. VIII (Roma: Giovanni Treccani,
1998), 555-558.

5 D’Alberton Vitale, “La scala di Durazzo”, 239.

Produktet bazé té tregtisé sé Durrésit me Venecien ishin: leshi,
I6kurét, dylli, duhani, vaji i ullirit, gruri, 18kurét e kafshéve té egra,
kérméza, pambuku etj.® Tregtia varej nga véllimi i mallrave gé kalonin né
Durrés, ku vendin kryesor e zinte leshi. Késhtu, né shtator 1707, konsulli
venecian Pietro Roza informonte se nuk kishte ardhur sasia e leshit gé
pritej.” Ndryshe paragitet situata né gjysmén e dyté té vitit 1708, kur
konsulli venecian raportonte se sasia e leshit ishte e mjaftueshme “per
essere sufficienti le lane” dhe se po ngarkoheshin tri anije.® Né fakt, leshi
dérgohej né Venecia né manifakturat e leshit “tessidio delle lane nuove”.’

Ndér faktorét gé ndikuan né marrédhéniet tregtare ishte edhe
konkurrenca ndérmjet konsullatave té huaja. Nga fillimi i vitit 1707,
Nicola Pulimeno, gé ishte kthyer pérséri né postin e konsullit té
Holandgs, arriti t’i bindte disa tregtaré t& cilét tregtonin sasi t€ médha
dylli nga Vallakia me Venecien, qé€ t’i dérgonin ato drejt Ankonés dhe
Raguzés me anijet e konsullatés franceze, gjé qé pati ndikim né tregtiné e
dyllit.®® Kjo i krijonte ¢rregullime tregtisé veneciane, sepse jo vetém e
reduktonte até, por peshén e ndienin edhe tregtarét porosités né Venecia,
si pér mallrat industriale, ashtu edhe pér veshjet e markés veneciane, gé u
jepeshin né formén e kredive tregtaréve té pértejdetit, té cilat
kémbeheshin me mallrat e eksportit gé kalonin nga Shqipéria. Duke mos
iu pérmbajtur kontratave tregtare dhe té giramarrjes sé anijeve, ato u
sillnin humbje tregtaréve veneciané gé e kishin parapaguar navllimin.
Kjo béhej shkak pér pritje té gjata nga ana e anijeve perashtine pér
ardhjen e mallrave né portin e Durrésit, té cilat zgjatnin nga 3-4 deri né 6-
8 muaj né radhé pér t'u ngarkuar.!!

Pér sa u pérket statistikave tregtare pér kété periudhé mungojné
shifrat e ngarkesave té anijeve, té cilat mund té pérgasen me shifrat e

6 Ulpian Hoti, “An overview of trade aspects between Albania and Western Countries”,
né European Academic Research, vol. 111, Issue 2 (maj 2015), 2597-2598.

" Archivio dello Stato di Venezia (mé tej: ASV), Cinque Savi alla Mercanzia (CSM), 1.
S, busta (b.) 661, 21 shtator 1707. “... per non essere calato quest’anno la somma di
lane, che soleva recapitar”.

8 Po aty, 22 gusht 1708.

° Po aty, 8 shtator 1708.

10 Po aty, 23 mars 1707; Shkodra, “Hyrje”, 16.

L ASV, CSM, 1. S, b. 661, 28 prill 1707.

pérgjithshme té tregtisé qé pérmbajné peshén e mallrave kryesore dhe
taksén doganore né dukate té doganés veneciane.'?

Késhtu, sipas tabelés né vijim, né vitin 1708, tregtia e leshit u rrit
me 12,8% dhe tregtia e dyllit me 39,1% né krahasim me vitin 1707,
ndérkohé qé tregtia e 1ékuréve pésoi njé rénie prej 8,5 %.

Tabela 1 pér té tria produktet kryesore té tregtisé sé portit té Durrésit né
dyvjecarin 1707-1708:*

Viti 1707 1708
Malli Sagla ne Dukate Sa§|a ne Dukate
libra libra

Leshi 830.192 1.845,14 952,139  2.094,5
Saftjan dhe Iékuré dashi 43.348 433,16 39.656 396,16
Dylli 225400 2.727,12 370.334 . 4531,17
Tgksa né dukate pér té 5.005,42 7.021,83
tria produktet

Anijeve perashtine iu desh té pérballeshin edhe me konkurrencén e
anijeve franceze. Né maj 1707, ngarkesat me mallra u béné mollé sherri
ndérmjet anijeve perashtine dhe anijeve té konsullit francez té Durrésit.
Pér kété u béné shkak tregtarét e Siatistés, té cilét pér kalimin e mallrave
né Kastelnovo menduan qé nj€ pjesé t&€ ngarkesave t’1 dérgonin me anijen
perashtine té kapitenit Grubas dhe pjesén tjetér prej rreth 15 pakosh pér
secilin ta merrnin me vete me njé anije tjetér. Kur mori vesh géllimin e
tyre, konsulli francez i Durrésit u béri si oferté tregtaréve té Siatistés gé
t’i ngarkonin té gjitha mallrat me 2-3 felluga franceze pa taksa doganore.
Né kété ményré, tregtia veneciane do té kishte njé humbje prej 400
pakosh me dyllé pa llogaritur mallra té tjera mé té lehta.’* Kapitenét
perashtiné nuk e pranuan njé gjé té tillé, prandaj protestuan dhe i gortuan
tregtarét e Siatistés pér veprimin e tyre. Megjithaté, me ndérhyrjen e
kancelarit té konsullatés veneciane Giovanni Cumano, ata u dakordésuan
me ta gé ta ndanin ngarkesén me anijet e konsullatés franceze. Por né
fund, tregtarét nuk e mbajtén fjalén dhe e dérguan ngarkesén né mol pér

12 Stavri Nagi, “Rreth tregtisé sé Sanxhakut t&¢ Shkodrés me Republikén e Venedikut
gjaté shekullit t&¢ XVIII”, né€ Buletini i Universitetit Shtetéror té Tiranés, nr. 1 (Tirané:
1963), 7.

BASV, CSM, 2° S

14 pg aty, CSM, 1

S, b. 48, 11 shkurt 1714.
.S, b. 661, 20 maj 1707.

ta ngarkuar me anijet franceze. Atéheré, marinarét perashtiné té
papérmbajtur, pa i dégjuar fjalét e kapitenit dhe té konsullit qé u béné
thirrje pér qetési, nisén t’ia merrnin ngarkesén njérés prej anijeve
franceze. Konsulli francez nuk ge dakord me kété veprim dhe megjithése
konsulli venecian 1 detyroi marinarét perashtin€ qé t’ua kthenin
ngarkesén francezéve, u ndikua nga Pulimeno dhe kércénoi se do té
ngrinte padi e madje do té kérkonte shpérblim pér démet. Ai mendonte se
njé gjé té tillé do ta bénin edhe tregtarét e Siatistés. Né fakt, venecianét u
shmangeshin kontradiktave me konsullatat e tjera dhe sidomos gjykatave
pér shkak té shpenzimeve té larta. Konsulli venecian u pérpoq ta bindte
konsullin francez gé kjo t€ mos konsiderohej si ¢éshtje tregtare, sepse
kontradiktat ishin ndérmjet kapitenéve perashtiné dhe tregtaréve, por
kapiteni francez ngriti padi te konsulli francez kundér kapitenit perashtin
dhe i1 tha se do t’ia dorézonte kopjen e saj Gjykatés sé Francés dhe
ambasadoréve francezé né Venecia e Stamboll.*® Konsullata franceze
ashtu si ajo veneciane kishte edhe funksionin e njé gjykate té shkallés sé
paré.’® Zmadhimi i késaj céshtjeje, sé cilés i dhané njé ngjyrim té
dhunshém, u shkonte pér shtat francezéve pér té frenuar konkurrencén
tregtare veneciane.l’ Ata e pérshkruan sikur ishin kércénuar nga
perashtinét e armatosur me shpata dhe revole, té cilét u kishin marré
banderolén franceze.!® Madje, konsulli francez kishte ndérmend té
ndérhynte te doganierét e Durrésit dhe t’i akuzonte venecianét se po
krijonin péshtjellim pér sa i pérket sistemit té taksave doganore osmane,
pér ta pérdorur si burim kontradiktash me Portén dhe po béheshin shkak
pér largimin e tregtaréve nga porti. Por konsulli venecian, i cili kishte
dijeni pér hapat gé po ndérmerrnin, e ndali njé veprim té tillé me ané té
njé ndérmjetési me disa dhurata. Ai, gjithashtu, ishte kundér
kontradiktave gé mund té krijonin perashtinét, sepse tregtia mund té
démtohej nése tregtarét i braktisnin shkémbimet me Venecien.®®
Ngarkesat pér anijet perashtine ishin reduktuar dhe u duhej té
pérballeshin me véshtirésité e krijuara nga konkurrenca “..i Perastini

15 Po aty, 21 maj 1707.

6 Umberto Signori, “Reti consolari veneziane nell’Impero ottoman del Seicento”, né
Isole e frontiere nel Mediterraneo moderno e contemporaneo, ed. Arturo Gallia,
Lavinia Pinzarrone, Giannantonio Scaglione, Studi e ricerche (Palermo: Infieri, 2017),
28-29.

" ASV, CSM, 1. S, b. 661, 5 gershor 1707.

18 Po aty, 19 maj 1707.

19 Po aty, 5 gershor 1707.

vano mormorando vedendosi levar quel poco di profitto, che tanti anni
peravanti hano sempre goduto...”.*® Arsyeja pér kété ishte shtimi i
numrit té anijeve té huaja né portin e Durrésit. Ekzistonte gjithashtu edhe
njé konkurrencé e brendshme ndérmjet kapitenéve perashtiné gé i kishin
monopolizuar ngarkesat né Durrés dhe nuk lejonin té ngarkoheshin anijet
dalmato-veneciane.?! Madje, kur disa anije erdhén né Durrés pér t’u
ngarkuar me drithéra, ata i kércénuan me zjarrvénie.?? Kjo situaté
vazhdoi edhe né vitin 1712, kur konsulli u bénte thirrje Pesé té Urtéve qé
ta rregullonin kété gjé, sepse venecianét nuk mund té ngarkonin mallra
né portin e Durrésit.?3

Né mars 1707, pati njé shtim té& numrit té anijeve franceze. Numri i
tyre shkoi né 6 dhe né transportin e mallrave vazhdonte té pérfshihej
anija e kryeartiljerit t¢ Durrésit, Mustafa Topgcibashi, njé tregues qé
tregtia franceze ishte né rritje.?* Madje, francezét kishin ndértuar dy anije
té reja né portin e Durrésit (njé tartané dhe njé fellugé t¢ madhe, e cila
ishte destinuar pér tregtiné me Ankonén). Ky shtim i anijeve erdhi pér
shkak té idesé sé zgjerimit té tregtisé drejt porteve té tjera si ai i Livornos
dhe po té mos kishte gené lufta ndérmjet anijeve anglo-austro-franceze
edhe né Adriatik, si pasojé e Luftés pér Fronin e Spanjés (1701-1713) qé
kishte sjellé si rrjedhim fenomenin e korsarisé, kjo rrugé detare do t’i
kishte favorizuar edhe mé shumé marrédhéniet tregtare “e sé non fossero
i pericoli de corsari nella presente guerra, gia sarebbero stati introdotti i
carichi per Livorno”.% Edhe raguzanét né prill 1710 kishin nisur dy anije
nga Durrési pér né Livorno dhe njé té treté gé e kishin siguruar né
Venecia me mallra nga Durrési, gé ishte nisur nga porti i Raguzés, duke i
kémbyer paraprakisht mallrat e eksportit me veshje londring.?® Por né
shtator 1710, njé anije raguzane qé do té transportonte lesh nga Durrési
drejt Livornos, u njoftua gé ta ndryshonte itinerarin e saj pér né
Ankong.?’

20 po aty, 23 mars 1707.

21 po aty, 21 shtator 1707.

22 po aty, 4 dhjetor 1707.

3 po aty, 1 maj 1712.

24 pPo aty, 23 mars 1707.

% po aty, 4 prill 1707.

% po aty, 23 gusht 1710; Valeriu Papahagi, “Les Roumains de 1’Albanie et le commerce
vénitien aux XVlle et XVllle siécles”, né Mélanges de [’Ecole roumain en France
(Paris: 1931), 49-50.

2T ASV, CSM, 1. S, b. 661, 15 shtator 1710.

Nga ana e tyre, edhe holandezét donin té sillnin né Adriatik anije
tregtare me flamurin e Provincave té Bashkuara té Holandés, por i
trembeshin konkurrencés franceze. Kompania Pulimeno-Neranzi kishte
bleré njé fellugé té madhe, ekuipazhi i sé cilés ishte ulginak. Kjo i kishte
shtyré edhe durrsakét gé té shtonin numrin e anijeve pér faktin se ishin
vendés “goder loro questo benefizio come paesani”, gjé qé¢ mund té
krijonte njéfaré konkurrence me ulginakét.?®

Dalja né skené e anijeve té Ulginit si fugi detare i krijonte
shqgetésim Venecies, sepse ndryshonte raportet né Adriatik, duke rritur
konkurrencén me anijet veneciane. Anijet ulginake té transportit, té
shumta né numér dhe té mirépajisura edhe pér transportin e ¢farédolloj
sasie malli, kishin si pikésynim angazhimin né portet shqiptare dhe mé
gjeré. Por, ndérsa ato preferoheshin dhe merreshin me gira nga
konsullatat e huaja né Durrés, hasnin né géndrimin protektiv té VVenecies,
e cila angazhonte njé numér té vogél prej tyre, sepse ua kishte 1éné
transportin e mallrave kryesore né Durrés anijeve perashtine dhe
dalmato-veneciane. Né ndryshim nga anijet ulginake, té cilat ishin té lira
gé té transportonin né té gjitha portet e Gijirit, venecianét i kishin
destinuar anijet perashtine vetém pér portet shgiptare dhe ua kishin
ndaluar transportin e mallrave né portet jashté territorit té saj. Ky fakt i
detyronte anijet ulginake gé té shfrytézonin hapésirat e lira dhe né
shumicén e rasteve t’i dérgonin mallrat drejt Kastelnovos (Herceg Novit)
ose drejt Venecies pa kaluar népérmjet konsullit venecian, i cili hartonte
policé-ngarkesat. Kjo ndodhte kur vinte njé sasi e madhe mallrash né port
dhe kur kapitenét e anijeve dhe tregtarét nuk binin dakord pér ¢cmimet e
giramarrjes sé anijeve.?®

Prandaj kur arrinin né Venecia jo gjithmoné ato ndignin té njéjtén
proceduré si anijet veneciane deri né dogané. Madje, pati njé rast kur tri
anije ulginake té ngarkuara me lesh gé ishin nisur nga Shkodra me
destinacion Herceg Novin nuk u mirépritén né portin venecian dhe kjo i
detyroi ato gé té vazhdonin udhétimin pér né Raguzé. Njé situaté e tillé
ishte né dém té tregtisé me Venecien, sepse, sipas konsullit venecian, do
t’u jepte mundé€si autoriteteve raguzane pér t’iu rikthyer marrédhénieve

tregtare me Shkodrén “d aprir nuova scala con Scutari” >

28 po aty, 22 korrik 1708.
29 Papahagi, “Les Roumains”, 81.
30 ASV, CSM, 1. S, b. 661, 23 gusht 1710.

Né relacionin e 21 shkurtit 1709, konsulli Roza shkruan se
zhvillimi 1 lundrimit ulginak erdhi si rezultat i tregtisé sé drithérave, e
cila gé né fillim pas Pages sé Karlovicit (Karlovac) té vitit 1699 kishte
gené vetém né duart e perashtinéve dhe kotorrasve. Por né vijim, késaj
tregtie iu pérkushtuan edhe ulginakét, té cilét i dérgonin drithérat né
Dalmaci, Istria, Friuli dhe Kaorle.3® Mé pas, ata ndérmorén edhe
transportin e disa mallrave té tjera si kripa, vaji dhe duhani drejt tyre dhe
Venecies, por kjo krijoi kontradikta me anijet perashtine pikérisht né njé
periudhé Krize té drithérave né vitet 1708-1709.%

Né fakt, konsulli venecian i Durrésit u propozoi Pesé té Urtéve pér
tregtiné si zgjidhje pér té ekuilibruar situatén njé taksé prej gjysmé dukati
pér staré drithi pér anijet e huaja, qé sigurisht nénkuptonte ato ulginake
dhe krijimin e njé porti té liré né Grykén e Kotorrit, ku anijet t& mund té
sillnin drithérat, té cilat do té kishin ¢mime mé té mira pér tregtarét
veneciané sesa né Shqipéri. E njéjta gjé, sipas tij, vlente edhe pér portin e
Durrésit, ku pér té stimuluar marinén perashtine duhej té dyfishoheshin
taksat pér anijet e huaja. Ndérsa ulja e taksave pér tregtarét né Durrés qé
nga lufta e Moresé (1664-1699) do té ishte né dobi té tregtiseé.

Lundrimi shqiptar u pérgjigjej mé sé miri kérkesave pér transportin
e mallrave gé kalonin nga Shqipéria. Késhtu, Ulqgini dhe Durrési dolén né
pah si dy porte me lundrim té zhvilluar gé do t’u bénin konkurrencé
porteve té Grykés sé Kotorrit.3®* Né portin e Durrésit kishte njé numér té
madh anijesh ulginake, qé transportonin edhe drithérat dhe vajin, njé
pjesé prej té cilave ishin bleré nga autoritetet e Durrésit. Gjithashtu,
tashmé né portin shqiptar kishte edhe njé kantier detar ku ndértoheshin
anijet. Kjo kishte ndikuar né shtimin e numrit té anijeve. Né vitin 1707,
né Durrés numéroheshin teté anije.®* Ato kishin fituar akses pér sa i
pérket lundrimit drejt Venecies. Pretendimi i tyre se transporti i mallrave
nga portet e Shqipérisé duhej té béhej nga anijet shqgiptare né vend té
atyre perashtine, sipas konsullit venecian té Durrésit, e kishte komplikuar

31 pPo aty, 21 shkurt 1709.

%2 Guido Candiani, “Sanita e controllo mercantile alle Bocche di Cattaro: il Lazzaretto
di Castelnovo, 1700-1797”, né Mediterranea — ricerche storiche — v. XVII, nr. 48
(aprile 2020), 39.

33 ASV, CSM, 1. S, b. 661, 30 gershor 1707. “...e continuando farano perder ['uso del
navigar a quei delle Boche”.

3 Stavri Nagi, “Rreth tregtisé sé Sanxhakut té Shkodrés me Republikén e Venedikut
gjaté shekullit t€ XVIII”, né Buletini i Shkencave Shogérore té Universitetit té
Tiranés, 1 (Tirané: 1963), 19; ASV, CSM, 1. S, b. 661, 30 gershor 1707. “...i Durazini
incomminciano ancor loro a fabricar bastimenti havendone sin hora al n° di otto ™.

edhe mé tepér situatén. Pikérisht né até moment, anijet e Durrésit Kishin
nisur té kryenin transportin detar ndérmjet Durrésit dhe Herceg Novit e
Raguzés. Kjo ishte njé déshmi qé portet shqgiptare nisén té merrnin njé
fizionomi kombétare.

Tregtia pésoi njé rénie né dyvjecarin 1709-1710. Njé ndér arsyet gé
ndikoi negativisht pér kété né vitin 1709, ge shmangia e mallrave qé
tregtoheshin drejt Venecies, shtimi i numrit té anijeve té huaja dhe
mbyllja e tregtisé dhe e konsullatés veneciane té Durrésit né janar 1709,
sepse, sipas njoftimeve, mund té niste Lufta Veneto-Turke e Moresg.®
Njé tregues tjetér negativ pér mbarévajtjen e tregtisé ishte edhe pagesa
me voneseé e taksés doganore nga ana e tregtaréve né Venecia, gjé qé nuk
ndodhte mé paré, si rrjedhojé dhe ardhja me vonesé e asaj pjese g€ i
pérkiste konsullit venecian si té ardhura konsullore.® Ja si shprehet ai:

“vérehen vonesa té gjata pér derdhjen e tyre né Venecia, né njé
kohé qé mé paré cottimo paguhej nga tregtarét né port pa shtyrje

afati”.3’

Deri mé 15 janar 1709 ishin nisur dy anije nga Durrési drejt Herceg
Novit.®® Madje, anija e dyté raguzane ishte nisur nga njé misionar
franceskan, kapelani i konsullatés, Paulo da Soriano sipas udhézimeve té
zévendéskonsullit venecian, i cili kishte hartuar policat e ngarkesave.®

Ajo qgé réndoi mé shumé situatén ishte ligji i ndalimit té tregtisé sé
drithérave nga Stambolli né pérgjithési me Venecien dhe i transportit té
tyre nga anijet ulginake dhe perashtine.’® Né fakt, gé né vitin 1702,
Venecia kishte vendosur gé zonat e Shqipérisé té pasura me drithéra
népérmjet porteve té Durrésit, Vlorés, Bashtovés etj., té furnizonin me
gruré Kotorrin venecian dhe hinterlandin e tij, qé ishte né kufi me
sanxhakun e Shkodrés.*! Kjo ishte njé goditje e madhe pér té dyja palét,
por sidomos pér anijet e Ulginit, sepse nga tregtia kryesisht e drithérave

% ASV, CSM, 1° S, b. 661, 15 janar 1709.

% Po aty, 8 prill 1709.

ST ASV, CSM, 1° S, b. 661, 8 prill 1709 «osservando il lungo ritardo della riscossione
dé medesimi in Venezia; quando prima alla scala stessa da mercanti era pagato il
cottimo senza dilatione alcuna.»

3% ASV, CSM, 1. S, b. 661, 15 janar 1709.

% Po aty.

40 Po aty, 11 shkurt 1709. Letra e fratit Paulo dhe e Pjetér Engjéllit, nénkonsull venecian
i Shkodrés, drejtuar konsullit venecian Roza.

41 Riccardo Predelli, | libri commemoriali della Repubblica di Venezia, Regesti, vol. 8,
XXX (Cambridge: Cambridge University Press, 2012), dok. nr. 124, viti 1702, 110.



72 Alvin Saraci

ishte zhvilluar lundrimi dhe ishte rritur numri i anijeve té flotés ulginake
gé i njihnin portet e Adriatikut, duke e kaluar numrin e anijeve té
Perashtit pér faktin se ishin bleré nga ulginakét dhe tashmé konkurronin
anijet veneciane.*?

Né fillim té vitit 1709, krerét e tregut Kishin sjellé opinionin e
tregtar€ve t€ Durrésit, t€ cilét ishin t€ mendimit qé anijeve ulginake t’'u
lihej transporti i drithit drejt Dalmacisé dhe Istrias:*

“Disa tregtar¢ té¢ pérmendur [té Durrésit] pohojné se do t’ia dilnin
po t’ua lejonin gjithashtu shkarkimin e drithérave né Dalmaci dhe
Istria, & té silleshin nga ulginakét né qytetet e kétyre
Provincave.”*

Pikérisht, tregtia e drithérave i kishte nxitur anijet ulginake gé té
frekuentonin portet e tjera veneciane, duke e shpérndaré fluksin e
mallrave gé Kishte si destinacion Venecien. Disa prej tregtaréve nuk ishin
dakord me dekretin e Portés gé ua ndalonte tregtiné e drithit anijeve
ulginake, sepse kjo do té sillte si pasojé edhe mungesén e mallrave té
tjera shtes€ € ata transportonin, si: vaji, katrami dhe djathi “accessorio
del loro principal Trafico”. Madje, dekreti i detyronte edhe autoritetet
veneciane pér mbikéqyrjen e detit (Krerét e Detit) gé té kontrollonin
zbatimin e tij. Megjithaté, furnizimi me drithéra kishte réndési pér
Venecien, prandaj ata ishin té detyruar té kontrollonin kryesisht rrugén
detare drejt zonés s€ grumbullimit té drithit né Raguzé dhe né€ vend qé t’i
ndalonin anijet ulginake me drithéra, qé i shkémbenin ato né det me
mallra t€ anijeve té tjera, u ishte dhéné urdhér g€ t’i drejtonin ato né
Venecia.*® Njé fakt tjetér ishte se a do té lejohej shkémbimi i drithérave
ndérmjet anijeve perashtine dhe atyre ulginake dhe nése jo kjo do té ishte
né dém té tregtisé?! Pér k&té autoritetet veneciane ishin té vetédijshme,
megjithése nuk e donin njé€ gjé té till€, sepse kéto masa do t’i detyronin
anijet ulginake gé té tregtonin me portet e tjera té Adriatikut. Kjo ndodhi
me anijen e kapitenit Mehmet Bekini, té cilit i ishte ndaluar transporti i
mallrave né Venecia dhe kishte ndérmarré njé ngarkesé me drithéra dhe

42 ASV, CSM, 1. S, h. 661, 21 shkurt 1709. Raport i konsullit venecian Roza pér tregtiné
e Shqipérisé me Venecien.

43 pPo aty, CSM, 2. S, b. 61, 3 shkurt 1709.

4 Po aty, CSM, 2. S, b. 61, 3 shkurt 1709. “Alcuni de Mercanti predetti reputano che
potesse riuscir Conferente il permeter bensi lo Scarico de formenti nella Dalmazia et
Istria, che fossero da Dulcignoti condoti nelle Citta di dette Provintie”.

4 Dispacci del capitano del Golfo Alvise Foscari 1708-1711, ed. Fausto Sartori
(Venezia: Malcontenta, 2006), 52, 55.

duhan drejt Ankonés.*® Gijithashtu, pérve¢c banderolés sé shteteve té
huaja, anijet kishin nisur t& mbanin edhe banderolén osmane.

Megjithaté, ndonjé anije perashtine gé transportonte drithéra u ishte
afruar brigjeve shqiptare, gjé qé mund té sillte kontradikta té reja.*” Ato
mund té pérballeshin me milicét turq gé ishin ngarkuar me mbikéqyrjen e
zbatimit té dekretit pér drithérat, si dhe me autoritetin e kadiut dhe té
doganieréve, té cilét ishin detyruar tashmé qé té géndronin né Durrés.*®
Madje, nga letérkémbimi i ambasadorit francez né Stamboll me konsullin
francez té Durrésit Compte, Stambolli do té dérgonte 9 anije sulltanore
né Durrés pér té marré masa ndaj anijeve perashtine gé mund ta shkelnin
dekretin, gé shkonin deri né djegien e tyre.

Pér sa i pérket ripértérities sé flotés dalmato-kotorrase dhe
kufizimit té asaj ulginake, konsulli venecian i Durrésit u propozoi si
zgjidhje Pesé t& Urtéve, si t€ vetmen ményré pér t'i béré ballé
konkurrencés dhe dekretit penalizues osman pér shkak té krizés sé
drithérave, Iénien e rrugétimit té paré té drithérave né duart e anijeve
ulginake dhe durrsake, té cilat mund ta kryenin transportin e tyre né njé
port té liré (porto franco) si ai i Kotorrit kundrejt shtimit té tarifés me
gjysmé dukati starén e drithit ose si té ishte mé miré, pér kéto anije qé
bénin pjesé né kategoriné e anijeve té huaja osmane. Kjo do té sillte disa
avantazhe. Sé pari, gmimet e drithérave shqiptare do té ishin mé té mira
né Grykén e Kotorrit sesa né Shqipéri, té cilat do té bliheshin nga anijet
kotorrase, dhe mé pas mund t’i transportonin drejt Dalmacis€¢ dhe
Venecies. Sé dyti, do té minimizohej rreziku i sulmeve korsare, sidomos i
anijeve berbere veriafrikane, té cilat do té shkurajoheshin pér hyrjen né
Adriatik. Sigurisht, anijet shqiptare do ta kishin mé té lehté sigurimin e
drithérave pér t’i dérguar drejt Kotorrit.

Né prill 1710, Porta e liberalizoi me ané té njé dekreti tregtiné e
drithérave pér venecianét, por ua lejoi até vetém anijeve perashtine me
portet dalmate dhe ua ndaloi anijeve ulginake, ndérkohé qé edhe Venecia
e mbylli lazaretin e Kastelovos dhe té Splitit dhe e ktheu até né njé
destinacion pér karvanét sic ishte né fillim, pér té shkurajuar transportin
me anije ulginake.”® Pérgjigjja e ulginakéve ishte kthimi i tyre nga
transportues né tregtaré. Né gusht 1710, disa anije ulginake u ishin afruar

46 ASV, CSM, 2. S, b. 61, 10 maj 1710.

47 Po aty, CSM, 1. S, b. 661, 21 shkurt 1709.

48 Po aty, 19 prill 1709.

49 Candiani, “Sanitd”, 39; Naci, “Rreth tregtisé sé Sanxhakut t& Shkodrés”, 19; ASV,
CSM, 2. S, b. 61, 26 prill 1710.

brigjeve té Durrésit pér ngarkesa me drithéra dhe gé té mos i linin
perashtinét g€ t’i ngarkonin ato, me bindjen se ata e kishin detyruar
Senatin venecian té& nxirrte njé dekret té tille.>® Né kété rast, konsulli
venecian duhej té shuante ¢do kontradikté e cila mund té lindte ndérmjet
dy komuniteteve dhe gé e démtonte tregtiné. Madje, gjaté njé takimi gé ai
pati me kapitenin ulginak Mustafa, i cili ishte dérguar nga autoritetet e
Ulginit dhe donte té dinte lidhur me shkakun e moslejimit nga pala
veneciane té transportit té drithérave, ai i tha se nuk e dinte arsyen.
Sidoqofté, ai e ftoi kapitenin g€ t’i bindte autoritetet e Ulqinit qé t€ mos
lejonin gé té bezdiseshin anijet né Adriatik dhe té mos bashkoheshin me
korsarét veriafrikané, sepse pérndryshe do té béheshin edhe ata
bashkéfajtoré.>
Né dokumentet konsullore veneciane té Durrésit nuk shénohen

anijet gé merreshin me tregtiné e drithérave, vajit etj. Por nga viti 1713,
Pesé té Urtét i kérkuan Pietro Rozés pér shkak té pranisé sé njé anijeje
tregtare nga Qefalonia, qé té regjistronte anijet gé kalonin né portin e
Durrésit, prandaj ai jep edhe informacion pér ngarkesat me drithé.>
Shtatori i atij viti, — shkruan ai, — ishte muaji mé angazhues pér
konsullatén, sepse vinin anije zakonisht nga Dalmacia dhe Kotorri pér t’i
transportuar ato.>® Madje, né fund té vitit 1713 dhe ditét e para té vitit
1714, nénté anije té ngarkuara me gruré, faré liri dhe vaj u nisén drejt
Venecies.>* Megjithaté, né janar 1714 pér shkak té prodhimit té pakté dhe
mungesés sé drithérave ‘scarsezza della raccolta’ né Ballkan, u ndalua
pérséri tregtia e tyre ‘a prohibire [’estrazione del grano’ >

Pikérisht né vitin 1709, edhe kompania e londrinave holandeze e
drejtuar nga Pulimeno-Neranzi do ta kishte shtriré tregtiné e saj té
pélhurave dhe té veshjeve prej méndafshi né Sicili né kémbim té 1éndéve
té para, nése nuk do té ishte pérhapur fenomeni i korsarisé pér shkak té
luftés pér Fronin e Spanjés.®®

Pér sa i pérket tregtisé sé lékuréve, njé sasi e madhe lékurésh
kalonte nga Durrési né Ankoné pikérisht népérmjet konsullatave franko-
holandeze, ndérsa pér Venecien megenése eksporti i Iékuréve népérmjet

0 po aty, CSM, 1. S, b. 661, 23 gusht 1710.
51 Po aty, 23 shtator 1710.

52 po aty, 3 gershor 1713.

53 Po aty, 10 shtator 1713.

% Po aty, 2 janar 1714.

5 Po aty, 12 janar 1714.

%6 Po aty, 21 shkurt 1709.

Dalmaciseé ishte i pakté, i importonte ato nga Durrési dhe i pérmbushte
nevojat e saj me lékurét gé arrinin nga Durrési né Ankong.>’

Stanjacioni i tregtisé né vitin 1709 i kishte detyruar disa tregtaré qé
té kishin shkémbime tregtare me Raguzén pér faktin se kapitenét e
anijeve refuzonin té ngarkonin disa mallra dhe kishin dyfishuar tarifat e
giramarrjes sé anijeve.®

Mé 30 korrik 1709, mallrat ishin pakésuar pér shkak té largimit té
tregtaréve dhe konsulli Roza u propozoi Pesé té Urtéve mbylljen e rrugés
tregtare.>® Megjithése tregtia né portin e Durrésit vazhdoi edhe gjaté vitit
1710, ajo ishte shkatérruar dhe shpresat pér njé ripértéritje ishin té pakta
“ne vi & apparenza, che il negotio ritorni ad incaminarsi”.®® Drastike
ishte edhe rénia e numrit té anijeve gé niseshin nga Durrési. Ato ishin
reduktuar nga 10-12 anije gé niseshin mé paré me ngarkesa prej 1 000
pakosh né dy anije me nga 700-800 pako.®* Kjo do té ndikonte gjithashtu
né té ardhurat konsullore. Lidhur me kété céshtje, konsulli venecian
pohoi se ato nuk ishin té larta si né té kaluarén dhe se nevojitej njé
vlerésim i sakté nga krerét e tregut, té cilét i kishin informuar autoritetet
veneciane se kéto té ardhura do té arrinin né 2 000 dukate pér 1 500
dengjet me lesh g€ ishin ngarkuar nga té dyja anijet “Perche ¢ passato il
tempo, che questa Scala rendeva quelle somme”.%? Sidoqofté, ishte
llogaritur se pér té dyja portet e Durrésit dhe té Bunés, ato mund té
arrinin né 1 500 dukate.®®

Sipas tabelés né vijim, né vitin 1710 pati njé rritje té tregtisé sé
leshit me 7,8% né krahasim me vitin 1709, ndérsa tregtia e lékuréve u
peséfishua, ndérkohé gé tregtia e dyllit pésoi njé rénie me 26,4%. Pér
kété duhet té keté ndikuar né ményré té vecanté shpallja e tarifave té reja
doganore t& mallrave té eksportit t& Shqipérisé né vitin 1710.%* Sigurisht,
kjo ishte diktuar nga situata e véshtiré né té cilén gjendej tregtia né muajt
e paré té vitit, cka i shtyu krerét e tregut gé té kérkonin hegjen e taksés

5" Po aty.

%8 Candiani, “Sanita”, 38.

%9 ASV, CSM, 1. S., b. 661, 30 korrik 1709.

80 po aty, 10 gusht 1710.

61 Po aty, 6 gusht 1709.

62 Po aty, 6 tetor 1710.

8 pPo aty, CSM, 2. S., b. 61, 14 prill 1710.

8 Po aty, CSM, 2° S., b. 48, tarifat e mallrave té miratuara nga Senati mé 26 prill 1710
dhe té shpallura mé 21 korrik 1710.



76 Alvin Saraci

doganore veneciane prej 2% té Cottimos.®® Né fakt, t& ardhurat doganore
ishin té uléta.

Tabela 2 pér té tria produktet kryesore té tregtisé sé portit té Durrésit né
dyvjecarin 1709-1710°

Viti 1709 1710
Sasia e leshit dhe e Sasia e leshit dhe e
Malli dyllit né libradhe | Dukate : dyllitné libradhee @ Dukate
e lékuréve né copé Iékuréve né copé
Leshi 468.667 1.051,18 508.651 1.145,11
126,4 38.329
3.490
Saftjan dhe 41.819
lékuré dashi 9.163 392 597,24
42.211
45.436
Dylli 28.826 2.879,15 213.049 2.569,8
Taksa né
dukate pér té 4.048,27 4.311,43
tria produktet

Reforma doganore i uli gmimet e giramarrjes sé anijeve pér mallrat
kryesore, si p.sh.: leshi gé mé paré transportohej me 12 dukate ¢do 1 000
libra, tashmé zbriti né 9 dukate, ndérsa pér lékurét nga 14 dukate pér
1 000 copé paguanin 11 dukate, gjé qé e lehtésoi tregting.®’

Né vitin 1710 pati njé zgjerim edhe tregtia franko-holandeze e
duhanit. Dragomani i nderit i konsullatés franceze né Selanik dhe tregtari
voskopojar Konstantin Paiko, ndérmori tregtiné e duhanit né ortaki me
Joan Neranzin e Nicola Pulimenon.®® Ata e tregtonin até drejt Ankonés
duke u béré konkurrencé sipérmarrésve veneciané té duhanit, gé e
siguronin até né Shqipéri.®®

Né vitin 1711, detyrat e konsullit u fokusuan né ndalimin e
shmangies sé mallrave nga drejtimi i tyre né Republikén e Venecies si né

8 Po aty, CSM, 2° S., b. 61, 14 prill 1710.

% Po aty, CSM, 2° S, h. 48, 10 janar 1714; Gligor Stanojevié, “Statisticki podaci o
izvozu iz Albanije u Veneciju pocetkom XVIII vijeka”, Mesovita Gradja, Miscellanea
vol. 14 (Beograd: Prosveta, 1985), 14-15.

57 pPo aty, CSM, 1. S, b. 661, 28 prill 1707; po aty, CSM, 2. S., b. 48, 4 korrik 1710.

% Jorgos N. Svoronos, Le commerce de Salonique (Paris: Presses Universitaire de
France, 1956), 17, 200-202.

89 ASV, CSM, 1. S, b. 661, 21 shkurt 1709.

vitin 1710 dhe pakésimit té€ numrit té anijeve té huaja né portin e Durrésit
«perche non si disperdino le merci dalla Piazza di Venezia come segui
[’anno decorso, e non si introduchino a maggior numero di bastimenti
esteri in questa scala».’® Véshtirésité pér anijet perashtine rridhnin nga
anijet e konsullatave té tjera dhe giramarrja e anijeve ulginake.

Pati edhe shkage té tjera té jashtme gé lidheshin me situatén né
Perandoriné Osmane. Gjaté Luftés Ruso-Turke né vitin 1711, Beilerbeu i
Rumelisé zbriti edhe né Shqipéri pér rekrutimin e sejmenéve dhe té
spahinjve dhe mbledhjen e taksave. Por, né disa zona nga mosbindja e
sejmenéve nuk kishte gené i mundur rekrutimi, prandaj bejlerbeu ishte
zhvendosur né Selanik. Nga Vlora e Kanina e deri né Janiné njerézit ishin
ngritur kundér taksave dhe rekrutimeve dhe gjithashtu Kishte pasur
luftime me beilerbeun.™

Si rezultat i reformés doganore, tregtia pati njé rritje né dyvjecarin
1711-1712. Po t’i referohemi tabelés s¢ méposhtme, tregtia e leshit né
vitin 1712 u pérgjysmua né krahasim me vitin 1711, ashtu si dhe tregtia e
Iékuréve, ndérsa tregtia e dyllit u rrit me 17,3%. Megjithaté, taksa
doganore né total pér vitin 1712 ishte mé e larté se ajo e vitit 1711.

Tabela 3 pér té tria produktet kryesore té tregtisé sé portit té Durrésit né
dyvjecarin 1711-1712:%

Viti 1711 1712
S:Z'alﬁ,:isg;;[bdrge Sasia e leshit dhe e
Malli yILNe 1rd —pukate  dyllitné libradhee  Dukate
dhe e Iékuréve né o . .
. lIékuréve né copé
copé
Leshi 788.963 | 1.714,13 396.353 879
Lékuré 65.583 911,60 35.003 421,71
Dylli 499.345 6.041,3 603.890  7.286,18
Taksa né
dukate pér té 7.996,97 8.586,89
tria produktet

Efekti i saj u ndie edhe né vitin 1713 dhe mé pas pésoi rénie. Né
vitin 1714, tregtia e leshit ra me rreth 6 heré né krahasim me vitin 1713

0 Po aty, 19 janar 1711.
"1 Po aty, 30 prill 1711.
2 po aty, CSM, 2° S, b. 48, 10 janar 1714; Stanojevi¢, “Statisticki”, 15-17.

dhe tregtia e dyllit ra 1.5 heré ose me rreth 64,5%, ndérsa ajo e lékuréve
u rrit me 15,8%. Rénia e tregtisé sé leshit, sipas konsullit venecian, lidhet
me konkurrencén e tregtaréve té huaj «a causa della concorrenza dei
mercanti stranieri», kryesisht francezé gé kishin ngarkuar njé pjesé té
leshit dhe sasiné e tij t& pakté né treg.” Si rezultat, koha e pritjes sé
anijeve veneciane né port ishte zgjatur.”* Né kété periudhg, francezét po
investonin para dhe kapitale né tregti «portando per negocio parte dé
contanti» pér blerjen e produkteve té vendit, si vaji dhe gruri, duke
shkaktuar rritjen e gmimeve né treg pérkatésisht me 22 aspra pér okén e
vajit dhe 24 aspra pér grurin, ndérkohé gé kriza e drithérave né vitin 1714
kishte mbérthyer Rumeliné.”™ Kéto para vinin nga tregtia e veshjeve dhe
e londrinave franceze té importit, té cilave ua kishin ulur gmimet né 180-
200 dukate pér metér «a d. 200, e 180 il bracio», duke penguar né kété
ményré shitjen e veshjeve veneciane «queste fano restare la vendita d’e
panni Veneziani» dhe atyre gé arrinin nga Ankona.

Tabela 4 pér té tria produktet kryesore té tregtisé sé portit té Durrésit né
dyvjecarin 1713-1714:

Viti 1713 1714
. . Sasia e leshit
|
Malli dhe e I8kure . . Dukate libra dhe e Dukate
€ € Iekureve ne lekuréve né
copé )
copé
Leshi 603.664 1352,18 100.887 224,15
Lékuré 19.886 427,67 23.639 135
Dylli 457.246 5530,9 295,091 | 3569,21
Taksa né dukate
pér té tria 7.309,94 3.928,36
produktet

Po t’i referohemi taksés doganore né tabelat e mésipérme, vihet re
se tregtia pati njé rritje né dyvjecarin 1711-1712 dhe njé rénie té lehté né
vitin 1713, pér t’u pérgjysmuar mé pas né€ vitin 1714 qé shénoi fillimin e
luftés sé Moresé. Né fakt, mungojné té dhénat pér periudhén 1714-1718,

B ASV, CSM, 1° S, b. 662, 27 korrik 1714 dhe 28 korrik 1714.

4 Po aty, 28 korrik 1714.

S Po aty, 27 korrik 1714.

6 Po aty, CSM, 2° S, b. 48, 10 janar 1714; Stanojevi¢, “Statistic¢ki”, 17-18.

por me mbarimin e luftés dhe rivendosjen e pages me marréveshjen e
Pasarovicit (1718), rihapet edhe tregtia.”’

Né janar 1713, tregtarét e Shkodrés nisén té frekuentonin portin e
Durrésit. Né anijen San Niccolo e Madonna de Carmini shumica e
mallrave u pérkisnin tregtaréve shkodrané.”® Megjithése anijes iu krijua
njé e c¢aré nga stuhia dhe u ndal né portin e Tivarit pér ta riparuar até
pérkohésisht, ajo arriti né Kotorr ku iu desh té géndronte né Porto Rose
dhe mé pas me véshtirési e dérgoi mallin né Herceg Novi.

Né prill 1713, konsulli Roza ishte thirrur né Venecia nga
Proveditorét e Armatimeve (Provveditor all’Armar) dhe brenda 3-4
muajve ai do té nisej qé té takonte me kété rast edhe Pesé té Urtét dhe do
t’ia linte drejtimin z&vendésit t& tij, Giovanni Cumano.’® Por né shtator,
ai u detyrua ta shtynte nisjen pér né pranverén e vitit 1714, sepse né vend
gé té mbaronte si zakonisht me té gjitha ngarkesat e anijeve, i duhej té
priste anije té tjera.?° Gjithashtu, njé arsye tjetér ishte ardhja e anijeve
korsare veriafrikane né dimér, pér té cilat ai duhej té informonte bailiun.
Késhtu, konsulli venecian Roza u largua mé 4 korrik 1714 dhe u
zévendésua nga zévendéskonsulli Giovanni Cumano.®* Me sa duket, Pesé
té Urtét po shpallnin zgjedhjen e konsullit té ri. Kjo shfaget né njé letér té
dérguar nga Kurbini, ku argjipeshkvi katolik i Durrésit shprehte
mbéshtetjen e tij pér konsullin Pietro Roza.®

Né kété periudhé, Venecia po siguronte rezervat e nevojshme té
drithit. Kété e déshmon fakti i pjesémarrjes sé Venecies né tregtiné e
drithit me 7 anije, nga 18 shtatori 1713 e deri né fillim té vitit 1714, dy
prej té cilave edhe me ngarkesa vaji.2® Pikérisht, nga mesi i janarit 1714
pati mungesé té drithit né té gjithé Rumeliné dhe kjo solli si rezultat
ndalimin e tregtisé sé drithérave.®* Kjo ndodhte edhe gjaté pérgatitjeve
pér fushata ushtarake, kur gruri grumbullohej nga ushtria né magazinat e
shtetit.®

" Papahagi, “Les Roumains”, 47.

8 ASV, CSM, 1. S., b. 662, 19 janar 1713.

8 Po aty, 18 prill 1713.

8 po aty, 10 shtator 1713.

81 po aty, 11 korrik 1714.

82 po aty, 30 korrik 1714.

8 po aty, 2 janar 1713.

8 po aty, 12 janar 1714,

8 Pgllumb Xhufi, Arbérit e Jonit. Vlora, Delvina e Janina né shek. XV-XVII, Instituti i
Historisé, Qendra e Studimeve Albanologjike (Tirané: Onufri, 2016), 543.

Anijet franceze dhe gjenoveze ishin té pranishme né Vloré né shek.
XVI11.8¢ Ngé cerekun e paré té shek. XVIII, ato arrinin tashmé edhe né
Durrés, gjé gé nxiste edhe mé tepér konkurrencén me anijet perashtine
pér sa u pérket ngarkesave me lesh, vaj dhe gruré.®’

Nga fundi i vitit 1714, venecianét vazhdonin me grumbullimin e
drithit. Pérveg anijeve gé frekuentonin portin e Durrésit pér drithéra,
venecianét angazhuan edhe anijet qé po ktheheshin pa ngarkesa nga
Lindja.%®

Gjithashtu, konsulli venecian duhej té merrej edhe me ¢éshtje té
tijera qé u pérkisnin shtetasve veneciané, si né rastin e 7 marinaréve
dezertoré té njé anijeje gé po mbushte ujé né Vloré, té cilét u carmatosén
nga banorét dhe iu dorézuan doganierit, i cili mé pas i drejtoi te konsulli
R0za.® Pasi i bindi qé t’i riktheheshin marinés, i dérgoi me njé anije té
shogéruar nga nénkancelari i konsullatés te proveditori i
jashtézakonshém i Kotorrit, té cilit i shkruante qé t’i falte ata.®® Edhe mé
1720, disa dezertoré veneciané té trupave té pértejdetit (Truppe
Oltremarine) me seli né Korfuz, arrittn me njé anije ulginake né
Durrés.%

Pikérisht né dhjetor 1714, anijet ulginake nisén té frekuentonin
portin me pélgimin e venecianéve. Dy anije ulginake qé erdhén pér té
ngarkuar duhan dhe njé anije gé kishte ardhur né Durrés né néntor pér té
ngarkuar leshin e tregtaréve shkodrané, ishin gati pér t’u nisur né
Venecia.®? Ndérkohé gé kishte shpérthyer lufta e Moresé, mé 7 dhjetor
1714, njé javé mé pas lajmi nuk kishte ardhur akoma né Durrés, por dihej
se veziri ishte gati pér sulm.%

Preteksti pér nisjen e saj ishte se Venecia nuk kishte respektuar
Traktatin e Karlovicit dhe nuk kishte dorézuar ikanakét nga Mali i Zi né
Kotorr dhe se gjoja kishte ndihmuar piratét maltezé.®* Megjithése, tregtia
me Venecien u ndal gjaté luftés sé Moresé (1714-1718), ajo e zhvilloi até

8 po aty, 547.

87 ASV, CSM, 1. S., b. 662, 13 shtator 1714.

8 Po aty, 11 néntor 1714.

8 Po aty, 9 tetor 1713.

% Po aty.

%1 Po aty, 26 maj 1720.

92 Po aty, 14 dhjetor 1714.

% Po aty.

% Nikola Samardzi¢, “The Peace of Passarowitz 1718: An Introduction”, The peace of
Passarowitz, ed. Charles W. Ingrao, Nikola Samardzi¢, Jovan Pesalj, West Laffayette
(Indiana: Purdue University Press, 2011), 13.

népérmjet konsullatave angleze, holandeze dhe gjenoveze gé u hapén nga
tregtarét Joan Neranzi dhe Gjergj Vreto.® Né tregtiné me Venecien ishin
pérfshiré gjithashtu né kété periudhé edhe anijet franceze. Né njé letér,
shpjegohet se anija franceze e kapitenit Stéphan Sicard gé transportonte
méndafsh me ané té tregtarit Leonard Capitanachi, ishte sulmuar nga njé
anije ulginake dhe ishte zhdémtuar ndoshta pjesérisht nga siguruesit
veneciang.® Pér kété céshtje, ambasadori francez né Stamboll shkruante
se nevojiteshin 90 ¢anta me pard, shumé e barabarté me 45 000 zekiné.

Né shtator 1713 vdiq konsulli francez i Durrésit, Balthasar Comte, i
cili u zévendésua né shkurt 1714 nga konsulli i ri Joseph Isnard.®’
Mungesa e konsullit francez e shtyu konsullin venecian né tetor té po atij
viti gé té mendonte se konsullata franceze e Durrésit nuk ishte né ditét
mé té mira.%

Né vitin 1717, Isnard pas njé konflikti me kapitenin Louis Marcel
iu desh té mbéshtetej te tregtarét e portit t¢ Durrésit dhe kryesisht ata
voskopojaré, si Gjergj Vreto, Mihail Simo dhe véllai i tij, gé do té
déshmonin né favor té Isnard-it né ményré g€ ai t’ia dérgonte deklaratén
ambasadorit francez né Stamboll.®® Megjithaté, konsulli francez i
Durrésit u hoq pér shkak t& humbjeve gé i shkaktoi tregtisé.% Né vend té
tij, né dokumentet e vitit 1719 shfaget konsulli i ri francez Carlo Ventura.

Si pérfundim, reformat doganore té vitit 1705 dhe 1710, ndikuan né
rritjen e tregtisé né vitet 1707-1708 dhe 1711-1713. Gjaté luftés sé
Moresé pér t’i lehtésuar marrédhéniet tregtare Venecia 1 hoqi taksat
doganore, por ato u rivendosén né prag té rihapjes sé konsullatés
veneciane dhe tregtisé me Shqipériné né janar 1719.1%

% Valeriu Papahagi, Aromani Moscopoleni Si Commertul Venetian in sec. al XVII-lea si

al XVIlI-lea. (Bucuresti: 1935), dok. XLIX, 9 shtator 1715, 194.

% ASV, CSM, 1. S., b. 662, 19 shkurt 1719.

% Po aty, 23 shkurt 1714.

% Po aty, 9 tetor 1713.

9 Papahagi, “Les Roumains de 1’ Albanie”, 55-56.

10 Anne Mezin, Les consuls de France au siécle des Lumieres (1715-1792) (Paris:
Ministere des Affaires étrangére, Direction des archives et de la documentation,
1997), 26.

101 ASV, CSM, 1. S., b. 61, 15 janar 1719.

Summary

THE TRADE RELATIONS BETWEEN DURRES AND VENICE
IN THE YEARS 1707-1714

The trade relations between dhe port of Durrés and Venice during the
period 1707-1714 are based on the correspondance of the Venetian consul of
Durrés with the Trade Venetian Authority of Cinque Savi alla Mercanzia. The
consular reports cast light on the difficulties that trade came across and the
causes that affected it, while the Venetian custom house statistics furnish us the
guantity of goods in pounds or Ibs and the customs tax in ducats giving us a
view of the economic and trade framework of the three main wares: wool,
leather and wax. Among the causes are: the competition with the other
consulates, the rise of the number of foreign ships, the decrease of the freights,
the flight of the merchants, the closing of the consulate in 1709 and the
contrasts before the Venetian Morean War of Morea, the law of the prohibition
of the grain trade for the Venetians and the ships of Ulgin and Perast in 1709
and 1714 etc. Among the measures the Venetian authorities took, though their
temporary effect, were the two customs reforms of 1705 and 1710 that livened
up trade.

